
Inspiring Learning

Te Reo Māori me te Tiriti o Waitangi

He Whakahāngai i ngā Tikanga Tuhi o Nāianei

Ngā Hononga ki te Marautanga o Aotearoa

	Taumata
	Whenu
	Whāinga Paetae Matua
	Whāinga Paetae

	5
	ā-Tā
	Puna reo
	2. Ka hāngai ngā kupu me te āhua tonu o te whakatakoto kupu ki te kaupapa.

	5
	ā-Tā
	Rautaki reo
	4. Ka kōtuitui rautaki e mārama ai te pānui me te mātakitaki.

5. Ka aro atu ki te noho raupapa mai o ngā whakaaro i roto i āna tuhinga, kia mārama ake ai ki te kaipānui. 

6. Ka whakamahi i ngā āhuatanga maha o ngā momo reo tuhi hei whakaniko i ngā tuhinga whānui, hei akiaki anō i te kaipānui kia whai whakaaro ake ki te kaupapa.

	6
	ā-Tā
	Puna reo
	2. Ka whānui te puna kupu e taea ai te tautoko, te whakawhitiwhiti māramatanga, te whakakotahi hei whakatau, hei whakaiti rānei.

	6
	ā-Tā
	Rautaki reo
	4. Ka arohaehae i ngā rautaki pānui e hāngai ana ki ngā take whānui.

5. Ka whakahāngai i ngā āhuatanga o te whakatakoto kōrero hei whakaihi i te kaipānui kia aro mai ki tā te kaituhi e hiahia ai.

6. Ka āta whakamahi i ngā āhuatanga maha o ngā momo reo tuhi maha hei whakaniko i ngā tuhinga whānui.

	7
	ā-Tā
	Puna reo
	2. Ka whānui ake te puna kupu e taea ai te tautoko, te whakawhitiwhiti māramatanga, te whakakotahi hei whakatau, hei whakaiti rānei.

	7
	ā-Tā
	Rautaki reo
	3. Ka whakarite i ngā rautaki tukanga kia mārama ai ētahi tuhinga, ētahi reo ataata rongonui me ngā momo tuhinga mai i neherā tae noa mai ki tēnei wā.

4. Ka whakahāngai mōhiotanga o te hanganga reo tuhi me te reo ataata hei rautaki rapu māramatanga.

	8
	ā-Tā
	Puna reo
	3. Ka tino mārama āna tuhinga i te hāngai pū o ngā kupu, o ngā kōrero peha, o te whakatakoto kupu ki te kaupapa.

	8
	ā-Tā
	Rautaki reo
	6. Ka mārama ki ngā kounga tuhituhi e hāngai ai te tuhinga ki te kaipānui, ki te kaupapa me te take i tuhia ai.


He Whakamārama
These are ’reo-based’ activities designed for teachers and students in bilingual and immersion environments. 

· Students ‘style edit’ the Māori version of the Treaty, or parts thereof, using modern writing conventions (i.e. inserting macrons, splitting and joining words correctly, using correct capitalisation, punctuation etc). An exercise and answer sheet are included. 
He Mahi Ako

He Whakahāngai i ngā Tikanga Tuhi o Nāianei

Anei e whai ake nei ngā kupu ake o te tauira Māori o te Tiriti o Waitangi. Māu tonu e kite iho kāore i whāia ngā tikanga tuhituhi o ēnei rā (hei tauira, kāore he tohutō, kei te wehe ētahi kupu e tika ana kia hono tahi, kei te hono ētahi kupu e tika ana kia noho wehe, ā, e pūmatua ana ētahi kupu e tika ana kia pūriki). 

Ko tāu mahi, he āta tuhi mai anō i ngā kupu o te Tiriti nei, me te whai kia arohia ngā tikanga o ēnei rā mō te tuhi tika i te reo Māori. Me kuhu atu anō pea he piko (arā, he ‘,’) ki nga wāhi e whakaaro ana koe me noho mai he piko. 

KO WIKITORIA te Kuini o Ingarangi i tana mahara atawai ki nga Rangatira me nga Hapu o Nu Tirani i tana hiahia hoki kia tohungia ki a ratou o ratou rangatiratanga me to ratou wenua, a kia mau tonu hoki te Rongo ki a ratou me te Atanoho hoki kua wakaaro ia he mea tika kia tukua mai tetahi Rangatira – hei kai wakarite ki nga Tangata maori o Nu Tirani – kia wakaaetia e nga Rangatira Maori te Kawanatanga o te Kuini ki nga wahikatoa o te wenua nei me nga motu – na te mea hoki he tokomaha ke nga tangata o tona Iwi Kua noho ki tenei wenua, a e haere mai nei.

Na ko te Kuini e hiahia ana kia wakaritea te Kawanatanga kia kaua ai nga kino e puta mai ki te tangata Maori ki te Pakeha e noho ture kore ana.

Na kua pai te Kuini kia tukua a hau a Wiremu Hopihona he Kapitana i te Roiara Nawi hei Kawana mo nga wahi katoa o Nu Tirani e tukua aianei amua atu ki te Kuini, e mea atu ana ia ki nga Rangatira o te wakaminenga o nga hapu o Nu Tirani me era Rangatira atu enei ture ka korerotia nei.

Ko te tuatahi

Ko nga Rangatira o te wakaminenga me nga Rangatira katoa hoki ki hai i uru ki taua wakaminenga ka tuku rawa atu ki te Kuini o Ingarangi ake tonu atu – te Kawanatanga katoa o o ratou wenua.

Ko te tuarua

Ko te Kuini o Ingarangi ka wakarite ka wakaae ki nga Rangitira ki nga hapu – ki nga tangata katoa o Nu Tirani te tino rangatiratanga o o ratou wenua o ratou kainga me o ratou taonga katoa. Otiia ko nga Rangatira o te wakaminenga me nga Rangatira katoa atu ka tuku ki te Kuini te hokonga o era wahi wenua e pai ai te tangata nona te Wenua – ki te ritenga o te utu e wakaritea ai e ratou ko te kai hoko e meatia nei e te Kuini hei kai hoko mona.

Ko te tuatoru
Hei wakaritenga mai hoki tenei mo te wakaaetanga ki te Kawanatanga o te Kuini – Ka tiakina e te Kuini o Ingarangi nga tangata maori katoa o Nu Tirani ka tukua ki a ratou nga tikanga katoa rite tahi ki ana mea ki nga tangata o Ingarangi.

(signed) William Hobson, Consul and Lieutenant-Governor. 

Na ko matou ko nga Rangatira o te Wakaminenga o nga hapu o Nu Tirani ka huihui nei ki Waitangi ko matou hoki ko nga Rangatira o Nu Tirani ka kite nei i te ritenga o enei kupu, ka tangohia ka wakaaetia katoatia e matou, koia ka tohungia ai o matou ingoa o matou tohu.

Ka meatia tenei ki Waitangi i te ono o nga ra o Pepuere i te tau kotahi mano, e waru rau e wa te kau o to tatou Ariki.

Ngā Whakautu

He Whakahāngai i ngā Tikanga Tuhi o Nāianei

KO WIKITŌRIA, te Kuīni o Ingarangi, i tana mahara atawhai ki ngā rangatira me ngā hapū o Nū Tīrani, i tana hiahia hoki kia tohungia ki a rātou ō rātou rangatiratanga me tō rātou whenua, ā kia mau tonu hoki te rongo ki a rātou me te āta noho hoki, kua whakaaro ia he mea tika kia tukua mai tētahi rangatira – hei kaiwhakarite ki ngā tāngata Māori o Nū Tīrani – kia whakaaetia e ngā rangatira Māori te kāwanatanga o te Kuīni ki ngā wāhi katoa o te whenua nei me ngā motu – nā te mea hoki he tokomaha kē ngā tāngata o tōna iwi kua noho ki tēnei whenua, ā e haere mai nei.

Na, ko te Kuīni e hiahia ana kia whakaritea te kāwanatanga kia kaua ai ngā kino e puta mai ki te tangata Māori, ki te Pākehā e noho ture kore ana.

Na, kua pai te Kuīni kia tukua ahau, a Wiremu Hopihona, he kapitana i te Roiara Nawi, hei Kāwana mō ngā wāhi katoa o Nū Tīrani e tukua āianei, ā mua atu ki te Kuīni, e mea atu ana ia ki ngā rangatira o te Whakaminenga o ngā hapū o Nū Tīrani me ērā rangatira atu ēnei ture ka kōrerotia nei.

Ko te tuatahi

Ko ngā rangatira o te Whakaminenga me ngā rangatira katoa hoki kīhai i uru ki taua Whakaminenga, ka tuku rawa atu ki te Kuīni o Ingarangi ake tonu atu – te kāwanatanga katoa o ō rātou whenua.

Ko te tuarua

Ko te Kuīni o Ingarangi ka whakarite, ka whakaae ki ngā rangitira ki ngā hapū – ki ngā tāngata katoa o Nū Tīrani te tino rangatiratanga o ō rātou whenua, ō rātou kāinga me ō rātou taonga katoa. Otiia, ko ngā rangatira o te Whakaminenga me ngā rangatira katoa atu, ka tuku ki te Kuīni te hokonga o ērā wāhi whenua e pai ai te tangata nōna te whenua – ki te ritenga o te utu e whakaritea ai e rātou ko te kaihoko e meatia nei e te Kuīni hei kaihoko mōna.

Ko te tuatoru

Hei whakaritenga mai hoki tēnei mō te whakaaetanga ki te Kāwanatanga o te Kuīni – ka tiakina e te Kuīni o Ingarangi ngā tāngata Māori katoa o Nū Tīrani, ka tukua ki a rātou ngā tikanga katoa rite tahi ki ana mea ki ngā tāngata o Ingarangi.

(signed) William Hobson, Consul and Lieutenant-Governor. 

Na, ko mātou ko ngā rangatira o te Whakaminenga o ngā Hapū o Nū Tīrani ka huihui nei ki Waitangi, ko mātou hoki ko ngā rangatira o Nū Tīrani ka kite nei i te ritenga o ēnei kupu, ka tangohia ka whakaaetia katoatia e mātou, koia ka tohungia ai ō mātou ingoa, ō mātou tohu.

Ka meatia tēnei ki Waitangi i te ono o ngā rā o Pepuere i te tau kotahi mano, e waru rau, e whā tekau o tō tātou Ariki.

Ngā Pae Tukutuku me ngā Rauemi Whai Hua 

History http://www.tiritiowaitangi.govt.nz/index.php (in Māori)

History http://www.archives.govt.nz/exhibitions/permanentexhibitions/treaty.php (in English)

Media and Te Tiriti o Waitangi http://www.trc.org.nz/downloads/report2007.pdf (in English)

Articles in Te Ao Hou http://teaohou.natlib.govt.nz/journals/teaohou/index.html (in Māori and English)

He mea waihanga mō tētahi kaupapa a Te Tāhuhu o te Mātauranga.

